
Shri Bhutanatha Manasa Ashtakam

శ్రీభూతనాథమానసాష్టకమ్ 

శ్రీ విష్ణుపుత్రం   శివదివ్యబాలం మోక్ష ప్రదం  దివ్యజనాభివన్ద్యమ్  ।
కైలాసనాథ  ప్రణవస్వరూపం  శ్రీభూతనాథం  మనసా స్మరామి ॥ ౧॥
అజ్ఞానఘోరాన్ధ  ధర్మ ప్రదీపం  ప్రజ్ఞానదాన   ప్రణవం  కుమారమ్ ।
లక్ష్మీవిలాసైకనివాసరఙ్గం   శ్రీభూతనాథం  మనసా స్మరామి ॥౨॥
లోకైకవీరం  కరుణాతరఙ్గం  సద్భక్తదృశ్యం  స్మరవిస్మయాఙ్గమ్  ।
భక్తైకలక్ష్యం  స్మరసఙ్గభఙ్గం   శ్రీభూతనాథం  మనసా స్మరామి ॥ ౩॥
లక్ష్మీ తవ ప్రౌఢమనోహర  శ్రీ సౌన్దర్య  సర్వస్వ విలాసరఙ్గమ్  ।
ఆనన్ద సమ్పూర్ణ కటాక్షలోలం శ్రీభూతనాథం  మనసా స్మరామి ॥ ౪॥
పూర్ణకటాక్ష  ప్రభయావిమిశ్రం   సమ్పూర్ణ సుస్మేర విచిత్రవక్త్రమ్   ।
మాయావిమోహ ప్రకరప్రణాశం   శ్రీభూతనాథం  మనసా స్మరామి ॥ ౫॥
విశ్వాభిరామం గుణపూర్ణవర్ణం   దేహప్రభానిర్జిత   కామదేవమ్ ।
కుపేట్య దుఃఖర్వ విషాదనాశం శ్రీభూతనాథం  మనసా స్మరామి ॥౬॥
మాలాభిరామం పరిపూర్ణరూపం  కాలానురూప ప్రకాటావతారమ్  ।
కాలాన్తకానన్దకరం  మహేశం శ్రీభూతనాథం  మనసా స్మరామి ॥ ౭॥
పాపాపహం తాపవినాశమీశం సర్వాధిపత్య పరమాత్మనాథమ్ ।
శ్రీసూర్యచన్ద్రాగ్నివిచిత్రనేత్రం     శ్రీభూతనాథం  మనసా స్మరామి ॥౮॥
ఇతి శ్రీభూతనాథమానసాష్టకం   సమ్పూర్ణమ్  ।

